
  
  

6वीं राष्ट्रीय मिक्स मार्शल आर्ट प्रतियोगिता में बस्तर की बेटियों ने रचा इतिहास

चर्चा में क्यों?
24 मई, 2023 को मीडिया से मिली जानकारी के अनुसार लखनऊ (उत्तर प्रदेश) में 17 से 21 मई तक आयोजित 6वीं राष्ट्रीय मिक्स मार्शल आर्ट
प्रतियोगिता में बस्तर ज़िला और बस्तर मार्शल आर्ट्स अकादमी की खिलाड़ियों ने 5 स्वर्ण और एक काँस्य पदक प्राप्त कर इतिहास रच दिया।  

प्रमुख बिंदु  
इस प्रतियोगिता में बस्तर ज़िले की अंतर्राष्ट्रीय खिलाड़ी पलक नाग ने फिर से सीनियर वेल्टर वेट में स्वर्ण पदक प्राप्त किया।  
माही डोंगरे ने यूथ सी 57 कि.ग्रा. वर्ग में स्वर्ण पदक, येजीन श्रेया सुना ने यूथ सी 44 कि.ग्रा. वर्ग में स्वर्ण पदक, तनुप्रिया दत्ता ने यूथ बी 44
कि.ग्रा. वर्ग में स्वर्ण पदक, सेमीकॉन्टेक्ट में श्रिया शर्मा ने बॉटम वेट में स्वर्ण पदक और माही मेश्राम ने यूथ ए 52 कि.ग्रा. वर्ग में काँस्य पदक
प्राप्त किया।  
गौरतलब है कि छत्तीसगढ़ के बस्तर ज़िले की जगदलपुर शहर की रहने वाली पलक नाग ने 2022 में आबूधाबी में हुए मिक्स मार्शल आर्ट अंतर्राष्ट्रीय
चैंपियनशिप में भारत के लिये सिल्वर मेडल जीता था।  
पदक प्राप्त करने वाले सभी खिलाड़ी बस्तर मार्शल आर्ट अकादमी में प्रैक्टिस करते है। जिन खिलाड़ियों ने स्वर्ण पदक प्राप्त किये हैं, वे आगामी
अंतर्राष्ट्रीय प्रतियोगिता में देश का प्रतिनिधित्व करेंगे।  
विदित है कि यह दूसरा साल है जिसमें मिक्स मार्शल आर्ट प्रतियोगिता में बस्तर की बेटियों ने अपना जौहर दिखाया है।

